
Дар мақола муаллиф кӯшиш намудааст, ки таърихи таҳқиқи Тољикистонро аз љониби 
мардумшиносони рус дар нимаи дуюми асри ХIХ – ибтидои асри ХХ мавриди баррасї ќарор дињад. 
Таъкид мегардад, ки оѓози корњои тадќиќотии таърихиву табиатшиносї оид ба Тољикистон на аз 
љониби мардумшиносон, балки аз љониби муњаќқиќон, соњибкорон, афсарони њарбии артиши рус, 
рустанишиносон, љонваршиносон, муаррихон, ки барояшон олами набототу њайвонот, сарватњои 
зеризаминии ин кишвар ва њам хусусиятњои њаёти фарњангии халќи тољик мароќангез буд шурўъ 
шудааст. Дар натиљаи омўзиши бисёрасраи таъриху фарњанги халќњои Осиёи Марказї шумораи 
зиёди корњои хусусияти фардї ва њам дастаљамъона нашр карда шуд. Дар маќола асарњои 
муњаќкиќон П.И.Пашино, Ю.Д.Южаков, А.П. Федченко, А.И.Макшеев, Н.А. Маев, Б.Ф. Ошанин, 
Г.А. Арандаренко, П.А.Кузнетсов, А.А. Бобринский, Д.Н. Логофет ва дигарон, ки дорои 
маълумоти мардумшиносӣ мебошанд, мухтасар тањлил гаштаанд.  

 

Ключевые слова: этнография, кабинет этнографии и археологии, Русское географическое 
общество, этнографические экспедиции, этнический состав 

В данной статье автор стремился рассмотреть историю этнографического изучения 
Таджикистана русскими исследователями второй половины XIX - начала XX веков. 
Подчеркивается, что начало историко-природных исследований Таджикистана было 
инициировано не этнографами, а исследователями, предпринимателями, военнослужащими 
Российской армии, ботаниками, зоологами, историками, для которых большой интерес 
представляли флора и фауна, подземные ископаемые края и особенности традиционной культуры 
таджиков. В результате изучения многоувековой истории и культуры народов Средней Азии 
опубликовано большое количество работ, как индивидуальных, так и коллективных. В статью 
включены работы исследователей, таких как: П.И. Пашино, Ю.Д. Южакова, А.П. Федченко А.И. 
Макшеева Н.А. Маева, Б.Ф. Ошанина, Г.А. Арандаренко, П.А. Кузнецова, А.А. Бобринского Д.Н. 
Логофет и др., в которых кратко проанализированы этнографические данные. 

The author of the article makes an endeavor to canvass the history of ethnographic study of Tajikistan 
by Russian researchers referring to the second half of the XIX-th – the early XX-th centuries. It is 
emphasized that the beginning of historical and natural research of Tajikistan was initiated not by 
ethnographers, but by researchers, entrepreneurs, military personnel of the Russian army, botanists, 
zoologists, historians who were curious about flora and fauna, underground fossils and features of the 
traditional culture of Tajiks. As a result of studying more than half a century of history and culture of the 
peoples of Central Asia, a large number of works have been published, both individually and collectively. 

The article includes the works of researchers P.I. Pashino, Yu.D. Yuzhakova, A.P. Fedchenko A.I. 
Maksheev N.A. Maeva, B.F. Oshanina, G.A. Arandarenko, P.A. Kuznetsova, A.A. Bobrinsky D.N. 
Logofet and others in which ethnographic data are briefly analyzed. 

 

Осиёи Миёна њамеша таваљљўњи давлатњои абарќудратро ба худ љалб намудааст. Зеро мавќеи 
геополитики минтаќа инро таќозо мекард.Бинобар ин  дар асри ХIХ ду давлати абарқудрат 
Англия ва Русия ин минтақаро ба мавзеи мубориза табдил намуда, «бозии калон»-ро роњандозї 
намуданд. Маќсади Русия забти Осиёи Миёна буд. Барои ин Русияро зарур буд, ки омўзиши ин 
кишварро амалї намояд ва бо ин васила мавқеи худро дар минтаќа мустањкам намояд. Русия 
сайёњону олимони худро ба Осиёи Миёна фиристода, омўзиши њаматарафаи кишварро ба роњ 
мемонад. Агар дар ибтидо дар ин самт Англия пешдастї карда бошад, пас аз миёнањои асри 
ХIХ Русия устуворона ба омўзиши ин минтақа пардохт. Аз ин ҷост, ки тадқиқи илмии таърих, 
мардумшиносӣ, иќтисодиёти кишварамонро олимони тоинќилобии рус анљом доданд.  

Дар маркази тадќиќоти олимони рус захирањои табиї, иќлим, љуѓрофия, олами наботот ва 
њайвонот, аз љумла фарњанги моддї ва маънавии мардум ќарор гирифтаанд.  

Дар назди таърихнигории муосири Тољикистон вазифаи муњим меистад, ки он аз тањлили 
маводи нави илмї доир ба таърих, анъанаҳо, расму оин, урфу одати тољикон дар нимаи дуюми 
асрҳои XIX ва ибтидои XX иборат мебошад. Бояд зикр намуд, ки дар давраи омўзиш олимони 
рус хеле маводи зиёдро доир ба таъриху мардумшиносии халқи тољик боќї гузоштаанд. Дар 
асоси ин сарчашмањо солњои минбаъда асарњои хеле  арзишманд низ ба табъ расиданд.  

Таърих ва илми таърих њамеша омили муайянкунандаи ташаккули худшиносии миллии ин ё 
он мардумон буданд ва боќї мемонанд.  

Зеро шањрванди њар кишвар, ки таърихи халќи худ ва сањми шахсии муњаќќиќони бузургро 
дар расидан ба худшиносии миллат, рушди илму фарњанги кишвар медонад, эњсоси шањрвандї, 
некхўї, вањдати миллї ва тарбияи ватандўстии худро њам ташаккул медињад. 

Президенти Љумњурии Тољикистон Эмомалї Рањмон фармудааст: «Касоне, ки аз таќдири 
миллат, аз таърихи гузаштаи халќи худ огоњ нестанд, суннату анъанаи гузаштагонро 
намедонанд, ба ќадри наќшу маќоми фарзандони бењтарини Ватани худ намерасанд, 
наметавонанд чун шањрванди њаќиќї, инсони комил шинохта шаванд» [18,с.127].  

Одатан оѓози мардумшиносии русро бо таъсиси Љамъияти ҷуѓрофии Русия (минбаъд 
ЉЉР.- С.А.)дар соли 1846 рабт медињанд.Дар ин сол Раиси шӯъбаи марумшиносии ҶҶР Н.И. 
Надеждин бо барномаи «Дар бораи тањќиќи мардумшиносии халќи рус» баромад карда, дар он ба 
матрањ намудани масоили зерин даъват кард:1) маишати моддї,2) маишати њаётї,3) маишати 
ахлоќї ва 4) забон. Маишати ахлоќї падидањои фарњанги маънавї, аз љумла «хусусиёти халќї»-ро дар 
бар мегирифт. Ба њамин гурўњ тасвири ќобилияти аќлонї ва ахлоќї, муносибатњои оилавї ва 
вижагињои тарбияи фарзандон дохил мешуд.  

Ќадамњои аввалинро дар омўзиши фарњангу маишат, суннату маросим, шакли зисти халќи 
тољик муњаќќиќони рус дар солњои 60-уми асри ХIХ гузоштанд. То замони њамроњшавии Осиёи 
Марказї ба Русия, њудуди Тољикистони муосир кишвари тамоман аз љињати мардумшиносї ва 
њам љуѓрофї тањќиќнашуда буд. Дар  њоле ки Тољикистон дар он даврон њудуди муњими 
стратегї, яъне дарвозаи Шарќ барои рафтуомад ба кишварҳои Њинду Чин њисобида мешуд.  

Оѓози корњои тадќиќотӣ оид ба Тољикистон мањз бо кашфиёти љуѓрофишиносони рус дар 
ќаторкўњњои Тољикистон, на аз љониби мардумшиносон, балки муњаќқиќон, соњибкорон, 
афсарони њарбии артиши рус, рустанишиносон, љонваршиносон, муаррихон, ки барояшон 
олами набототу њайвонот, сарватњои зеризаминии ин кишвар ва њам хусусиятњои њаёти халќи 
тољик мароќангез буд, рост омад. 

Њанўз соли 1866 ба Хуљанд хатмкардаи факултети шарќшиносии Донишгоњи  Петербург 
П.И.Пашино омад. Ў соли 1868 асари худро тањти унвони «Кишвари Туркистон дар сол 1866. 
Сафарнома» («Туркестанский край в 1866 году. Путевые заметки»)-ро нашр намуд[17]. Асар аз 
18 боб иборат буда, муњимтарин бобњои китоб, ки дар бораи лањзањои мардумшиносї -
фарњанги анъанавї наќл мекунад, бобњои нўњум «Воридшавї ба Тошканд»; чордањум 
«Боигарињои табии мамлакат»; понздањум «Саноати мануфактурї, мавзеи љароњатбандӣ дар  
наздикии Хуљанд»; шонздањум «Тиҷорат бозори Хуљанд. Ќалъаи њокими Хуљанд»; њабдањум 
«Маориф ва руњониён. Гузаргоњи Хуљанд. Намудҳои сарт» ва боби њаждањум «Рӯзгори сартњо. 
Намуди Ўротеппа» ба шумор мераванд[17,c.94]. 

Дар боби нўњуми асари П.И. Пашино мухтасар пазироии мењмон аз љониби бои мањаллї 
оварда шудааст. Таъкид шудааст, ки «дар дастархон барои мењмон ширинињо, …кулчањои 
хушхўри хонагї… пешкаш шудаанд. Мизбон пеш аз њама мењмонро ба тановул намудани 

ширинињо даъват мекунад. Сипас чойи кабуд дароз мекунад, баъд самбўсањои гўштин, сипас 
тушберашўрбо.. ва дар охир оши палав пешкаш мекунад»[17,c.94]. Дар бобњои ба Хуљанд 
бахшидашуда хусусияти ташкили истењсолоти њунармандии хуљандиён, ки дар коргоњњои 
соњибкорон фаъол буданд, шарњ дода шудаанд. 

Соли 1867 дар сањифањои маљаллаи «Отечественные записки» асари Ю.Д.Южакова 
«Дастовардњои мо дар Осиёи Миёна» («Наши приобретения в Средней Азии»), нашр шуд, ки 
дар он рољеъ ба миќдори коргоњњои њунармандон ва шумораи њунармандон маълумот 
додааст[23]. Маълумотњои муњим дар бораи шањру дењот Шимоли Тољикистон, ки аз лањзањои 
топографї, сохтори шањрњои Хуљанд, Љиззах, Ўротеппа, таснифи истењкомњои Нов ва Мањрам, 
наќшаи шањрњо иборатанд дар маълумотномањои кормандони идораи њарбии Русияи подшоњї 
оварда шудаанд. Албатта, ин мавод  маълумоти ќимматбањоро доир ба маданияти моддии 
ањолии диёрамон медињанд. Вале ба онњо бояд аз назари интиқодӣ муносибат намуд.  

Аз муњаќќиќони рус сањми  А.П. Федченко (1844-1873) дар омӯзиши мардумшиносии халқи 
тоҷик ќобили зикр мебошад.  Ин пажӯҳишгар дар ибтидои соли  1870 бо гурўњи худ ќад-ќади 
Зарафшон ќариб то поёни ин дарё саёњат кард, А.П. Федченко солҳои 1869-1871 саёњати худро 
дар водии Олой оѓоз намуд, маводи љамъовардаи ў пас аз маргаш дар «Саёњати Туркистон» ба 
табъ расидаст [21].  

Дар китоби «Қайдњо дар бораи мулки Ќаротегин» («Записки о Каратегинском владении»-и  
генерал- майори  рус Сардори округи зарафшонии кишвари Туркистон А.К. Абрамов аввалин 
бор дар бораи њаёту маишати ањолии Ќаротегин хабар медињад [1]. Баъдан К. Абрамов ќайд 
мекунад, ки занони кўњистонї мисли занони водињо рўи худро намепўшанд, дар љашнњои умумї 
ширкат меварзанд. Генерал-майори  рус андозаи ќалини арўс дар кўњистон, шуѓли кўњистониён 
ва маълумоти дигари хосияти мардумшиносӣ доштаро тањия намудааст.  

Соли 1871 дар Санкт-Петербург китоби А.И.Макшеев «Маводи љуѓрофї, мардумшиносї ва 
таърихӣ дар бораи кишвари Туркистон»(«Географические, этнографические и исторические 
материалы о Туркестанском крае»)[16] ба табъ расид. Маводи китоби мазкур соли 1867, яъне 
баъди таъсиси генерал-губернатории Туркистон љамъоварї гаштааст. Дар асар муаллиф кўшиш 
намудааст, ки доир ба теъдоди ањолии кўчї ва муќимии кишвари Туркистон маълумот дињад, аз 
љумла доир ба водии Фарѓона, хоса уезди Хуљанд маводи муњим пешкаш намояд. Дар боби 
чоруми китоб, «Теъдод ањолии кишвари Туркистон» унвон дорад, маълумоти муњим дар бораи 
халќњои Осиёи Миёна, аз љумла тољикон пешнињод мекунад. Дар бораи А.И.Макшеев 
менависад, ки «Ањолии муќимии кишварро пеш аз њама тољикон ё сартњо ташкил медињанд, 
ќурама ва ўзбекон бошанд, гарчанде дар шањру дењот зиндагї доранд, дар баъзе маврид онњо 
дар юртањо низ зиндагї мекунанд. Қирѓизкайсакњо, қарокирғизњо ва ќароќалпоќњо асосан тарзи 
зисти кӯчї доранд ва дар каппањо истиќомат мекунанд. Ғайр аз тољикон, ки эрониасл њастанд, 
боќимонда халќиятњо туркнажоданд. Тољикон халќи тањљоии Тӯрон (Осиёи Миёна) – ро ташкил 
медињанд»[16,c.56]. 

Дар бораи таърихи фарњанги анъанавии мардуми шањру дењоти шимоли Тољикистон олими 
рус Н.А. Маев низ маълумот додааст. Ў доир ба Панљакент, Љиззах, Самарќанд, қисмњои 
мањаллї ва руснишини Тошканд маќолањо нашр намудааст. Доир ба топография ва теъдоди 
ањолии ин шањрњо маълумоти муҳим гирд овардааст. Дар яке аз маќолањояш таъкид намудааст, 
ки дар Хуљанд соли 1870 намоиши мањсулоти њунармандон, кишоварзон ва нахустин фабрикаи 
шоњибофї ба маърази тамошо гузошта шудааст[15,c.259].  

Дар  солњои 70-уми асри XIX аз зумраи муњаќќиќони рус корњои мардумшиносии Б.Ф. 
Ошанин, Н.А.Маев, Г.А. Арандаренкоро ќайд кардан мумкин аст, ки дар осори худ анъана, 
урфу одат, оила ва маишати тољиконро инъикос кардаанд. Дар мушоњидаҳои худ онњо ба шуѓли 
ањолї, намуди зоњирии манзилу иморатњо, либос, анъанањои арўсї, хатнатӯйи, маросими 
ҷаноза ва дигар маросими оилавию маишї диќќат медоданд. Дар навиштањои худ шумораи 
ањолї, таркиби миќдории оила, ањволи иќтисодии ањолї, инчунин муњољирати гурўњњои ањолї, 
рондани онњо аз њамворї ба кўњсор, дар бораи муборизаи тољикон бо ќирѓизњо маълумот 
додаанд.   

Ин маъхазу маводи бойгонињо ба чунин гурўњњо таќсим мешаванд: монографияву маљмўањои 
фардї ё коллективї, њисоботи экспедитсияњои мардумшиносї, бостоншиносї, љуѓрофї ва 
экспедитсияњои дигар, навиштањои сањроии фардї ва дастҷамъии шомили як маљмўа, маводи 
барўйхатгирии ањолии кишвари Туркистон дар солњои гуногун. Инчунин ба онњо маљмўањои 
маводи љуѓрофї, топографї ва омории Осиёи Марказї, њисоботи кишвари Туркистон, 
њуљљатњои кории њокимияти мањаллї, маќомоти судї, политсияи махфї ва амсоли инњоро дохил 
кардан мумкин аст. 

Дар пажӯҳишҳои мардумшиносони рус ба вижа тадқиқоти А.Д.Гребенкин- аввалин 
муњаќќиќи русро ќайд бояд кард, ки тавсифи махсуси мардумшиносии тољику ўзбекњоро анљом 
додааст [7]. Маќолаи ў «Тољикон» дар бораи мардумшиносии тољикон, ањолии водию шањрњо, 
инчунин маќолаи «Маќолањо дар бораи Кўњистон» «Заметки о Когистане» дар рўзномаи 
«Туркестанские ведомости» чоп шуда, маишати кўњистониёни болооби Зарафшонро тасвир 
мекунад [6]. Дар “Қайдҳо оид ба Қоғистон” аввалин бор тавсифи пурмуњтаво ва муфассали тўйи 
тољикон, маросими марбут ба таваллуд ва марги инсон тасвир карда шудааст. Муњаќќиќони 
номаълуми рус солњои њафтодуми асри ХIХ мунтазам дар шуъбаи ѓайрирасмии рўзномаи 
«Туркестанские ведомости» маќолањои худро дар бораи мардумшиносии тољикон чоп 
мекарданд. Яке аз чунин маќолањои беимзо ба масъалањои пайдоишу сукунати тољикон, 
тавсифи забон, шуѓл, либос, дин, хусусияти иљтимоии мардум ва таъсири низоми идора ба он, 
таќсимоти синфї ва муносибатњои миёни ўзбекону тољикон бахшида шудааст.  

Соли 1889 дар Санкт-Петербург китоби хеле шавќовари Г.А.Арандаренко «Досуги в 
Туркестане»  нашр шуд[3]. Муаллиф солиёни зиёд сардори округи  Зарафшон буд ва шароити 
табии мањал, хољагии ќишлоќ, низоми обёрї топография, фарњанги моддї ва маънавии 
мардумро ба хубї медонист.  

Дар боб «Статистические сведения по городам Пенджикенту и Ургуту» муаллиф муфассал 
дар бораи њама намуди касбу кор дар шањрњо аз ҷумла, осиёбон, оњангар, кулолгар, рангрез, 
мисгар, читгар, мўзадўз, ширинипаз, дуредгар, омода намудани дўконњои бофандагї, чармгар, 
шамъсоз ва ѓ. маълумот медиҳад.  

Дар боби «Скотоводство в Зеравшанской долине» Г.А.Арандаренко намудњои чорводорӣ, 
хосатан гўсфандпарварї, асппарварї, шутурбонї ва ѓ.-ро  муфассал шарњу тавзењ менамояд. 
Дар бораи намудњои чорвои майдаю шохдор маълумот медињад. Вай дар  бораи шутурњо 
маълумот дода, ќайд мекунад, ки дар Самарќанд беш аз 1000 шутур нигоњ дошта мешавад.  

Омўзиши мардумшиносии  Тољикистону тољикон дар солњои 80 - 90-уми асри ХIХ аслан 
идомаи анъанаи солњои 70-ум буд, вале бояд гуфт, ки солњои 70-ум ин тадќиќот, ки то андозае 
бархоста аз хоњиши шиносої бо кишвари нав буд, хосияти пурмањсултар дошт. 

Тасвири муфассали ноњияњои кўњсор, алалхусус минтаќањои назди Помир солњои 80-90-ум бо 
номи муњаќќиќ- мардумшиноси маъруфи рус Г.А.Арандаренко рабт дорад, ки тањќиќоти 
мардумшиносии худро оид ба минтаќаи Дарвозу Ќаротегин дар «Военный сборник» чоп карда 
буд [3].  

Инчунин, муњаќќиќи дигари рус доктор А.Э.Регел ва муҳандиси кўњї - Д.Л.Иванов тавсифи 
мухтасари хонаи кўњистонии тољикро, яке дар Дарвоз, дигаре дар Шуѓнон, овардаанд [19]. 
П.А.Кузнетсов ва А.Серебрянников намуди мањалњои маскунро дар Дарвозу Шуѓнон тасвир 
мекунанд. Онњо андозу хирољњоро муфассалу њаматарафа тавсиф мекунанд, А.Серебрянников 
аз анъанањои ќасоси хун, баъзе суннатњои марбути мамнӯъиятњои љинсї, мавќеи занон ва дар 
бораи мањр хабар медињад. П.А.Кузнетсов муҳаққиқи Помир ва хонигариҳои назди Помир 
буда, соли 1892 мулки Дарвозро зиёрат намуда, ривоятњои таърихии тољикони Дарвозроҷамъ  
меоварад.  

Бояд гуфт, ки дар миёни муњаќќиќони рус шахсони алоњидае буданд, ки асарњояшон ќисман ё 
пурра дар бораи мардумшиносии  тољикону халќњои дигари њамсоя ва саршори рўњияи 
мустамликадорї ё ќудратгароиву шовинистї, махсусан нисбат ба  сокинони кўњсор  буда, ин 
мардумонро њамчун касони ноќисулаќл, берун аз фарњанги инсонї тасвир кардаанд. Баъзе аз ин 
муњаќќиќон мекўшиданд ба њар восита халќњои мавсуфро бадном кунанд, барои ин ба онњо 
хислатњои мухталифи манфиро нисбат медоданд ва бад-ин васила афкори мунњарифи љомеаи 
русро дар бораи онон ба вуљуд меоварданд. Ба ин зумраи тањќиќот асарњои академики 
туркшиноси маъруф В.В.Радловро нисбат метавон дод.  

Афсари рус, муњаќќиќ П.А.Кузнетсов, њангоми сафараш ба Помир ва Наздипомир соли 1892 
ва ба Дарвозу Қаротегин  соли 1893  асареро  бо номи  «Дарвоз»  менависад  ва  дар  он  дар 
радифи  масъалањои  иќтисодї,   сиёсї   маълумоти   љолибро  дар  бораи  фарњанги   анъанавии  
ањолї  пешкаш  менамояд [9].  Дар  асар  доир  ба   танўр   ва   роњу   усули   омода  намудани 
нон маълумоти ҷолиб дода шудааст. Ў аз норасоии  ғизо                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                             
мезанад.   Дар  бораи  атола  маълумод  медињад.  

 П.А.Кузнетсов дар мавриди фарњанги маънавї њарф зада, расму оинњои диниро шарњ 
медињад. Мављудияти масҷидњоро, ки ба сарой монанд буданд маълум мекунад. Дар бораи 
мутантан љашн гирифтани идњои Рамазон ва Ќурбон сухан ронда, ќайд  мекунад, ки мардуми 
Дарвоз ба зиёрати мазорњо хеле кам ањамият медињанд.  

 П.А.Кузнетсов дар бораи фолклори мардум, назм, раќсу сурудњои халќї афсонањо маълумот 
медињад. Аз якранга будани сурудњо ва бадењањо сухан меронад.  

Олим маълумоти зиёд дар бораи раќсњои артанињо- раќси бофанда, раќс бо шамшер, раќс бо 
ѓиљљак ва ѓ. маълумот гирд овардааст. Аз асбобњои мусиќи кўги- найро номбар мекунад.  

Дар охири асри ХIХ - оѓози асри ХХ баъзе корњои мардумшиносӣ - аз љинси монография дар 
бораи тољикони болооби дарёи Панљ пайдо шуданд, ки яке аз онњо асари муњаќќиќи рус А.А. 
Бобринский буд. Кори илмии тадќиќотии ў дар бораи вахониёну ишкошимињо, тўй, фарњанг, 
маросими марбут ба таваллуди фарзанд, сангњои муќаддас, мазњаб ва мазорњои онњо буд. А.А. 
Бобринскийро дар сафар А.А. Семеновро њамроњї мекард ва ў њам ду асар дар бораи фолклори 
Ќаротегин ва Дарвоз навишт, ки соли 1900 чоп шуданд [20].  

Асари гаронбањои «Њикояњои мардумшиносии Зарафшон, Ќаротегин ва Дарвоз», чопи соли 
1903, ба ќалами ў тааллуќ дорад. Дар давраи соњибкорияш дар генерал-губернатории 
Туркистон ў беш аз сад асари илмї дар бораи тољикон навиштааст.  

Маќолањои мардумшиносии Д.Н. Логофет ќобили таваљљуњ мебошанд. Ў муфассал дар 
бораи намадрезї дар Мӯъминобод, технологияи истихрољи оњан дар Дарвоз, дарахтони Кўлоб, 
Балљувон, Ќаротегин ва водии дарёи Ниёб, дар бораи маросими тўй, аќоиди динии ќадимаи 
тољикони кўњистонї, ривоятњои пањлавон Шералї ва пайравони ў дар Бухорои Шарќї ва 
ѓайрањо менависад [13]. Маълумоти  ў дар бораи ноњияњои сукунати тољикон низ љолибанд, 
масалан, фикри зерин: «Дар кўњсорон, ба тахмини ќавї, тољикон аз ќадимулайём сокин шуданд, 
дар байни тољикони берун аз шањр ва дењањои калон намояндагони ќавмњои дигар тамоман 
нестанд. Тољикон дар ќишлоќњои воќеъ дар дараву ќаторкӯњњо зиставу доманакўњњои ќобили 
кишоварзиро кишту кор карда, то кунун ба њамон тарзи чандсад сол пешини худ зиндагї 
мекунанд. Њамворињо хосияти тамоман дигар доранд, дар ин љо ањолии кўчї ва агар чунин 
гуфтан мумкин бошад, тасодуфї зиндагї мекунад» [14,c.27]. 

Асарњои И.А. Кастане њам ќобили зикр мебошанд, ки ў дар бораи оини ќадима ва эътиќоди 
тољикони вилояти Намангон ва хусусан ноњияи Чуст маълумот љамъ кардааст[8]. Дар асари хеле 
номуваффақи А.Шишов «Тољикон», ки дар сафањоти маљмўаи «Осиёи Миёна» («Средняя Азия») 
соли 1911 №№ 1-12 чоп кардааст, муаллиф аз равиши мустамликавї нисбат ба мардуми 
мавриди васф кор гирифта, инчунин дар бораи ќобилияти рушди фарњангию такомули 
кўњистониён изњори шубња кардааст [26]. 

Инчунин ду сафари ташкилкардаи забоншинос ва муаррихи шинохта И.И. Зарубинро дар 
солњои 1914 ва 1915-1916 ќайд кардан љоиз аст, ки дар сафари якум њамчунин эроншиноси 
фаронсавї Р. Готно иштирок карда буд. Вай маљмааи аз лињози илмї ѓании молу ашёи 
маишатро дар болооби дарёи Панљ љамъ овард. Инчунин кори М.А. Варигин “Таҷрибаи 
тавсифи бекичарии Кӯлоб” дар омӯзиши мардумшиносии минтақаи Кӯлоб  ањамиятнок аст [5]. 

Њамин тавр, дар омўзиши таърихи фарњанги анъанавии тољикон олимони рус сањми арзанда 
гузоштаанд. Аз миёнањои асри ХIХ онњо ба тадќиќи муњимтарин масъалаҳои таъриху фарњанг 
ва мардумшиносии тољикон ба таври ќатъи шурўъ мекунанд. Зеро забти Осиёи Миёна ба ин кор 
мусоидат намуд. Аксарияти олимон ва сайёњони рус кўшиш намуданд, ки њаёти моддї ва 
маънавии тољикон ва дигар халќњои кишварро холисона омўзанд.  

 Муњаќќиќони рус дар љараёни омўзиши мардумшиносӣ далелњоро даќиќназарона тањлил 
менамуданд, доир ба љуѓрофияи таърихї, иќлим, табиати кишвар, урфу одат, анъана. забону 
дин фикру андешањои навро баён мекарданд. Онњо маводи зиёдеро доир ба фарњанги анъанавии 
тољикон ва дигар халќњои Осиёи Миёна гирд оварда, онњоро ба низом дароварданд.  

